Nafarroako Parlamentuko Mahaiak, 2014ko irailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bikendi Barea Aiestaran jaunak aurkeztutako galdera, Gizarte Politiketako Departamentuak Adopziorako Entitate Laguntzaileen gainean egiten duen kontrol eta ikuskatzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko irailaren 1ean

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Bikendi Barea Aiestaranek, Legebiltzarreko Erregelamenduaren babesean, honako galdera hauek egin ditu, Nafarroako Gobernuko Gizarte Politiketako Departamentuak idatziz erantzun ditzan:

Ekainaren 24ko 256/1996 Foru Dekretuko VIII. kapituluak –Kontrola eta ikuskapena– honako hau dio:

“27. artikulua. Entitate laguntzaile batek beste komunitate autonomoetan ere jasotzen badu gaikuntza, Nafarroako Gizarte Ongizatearen Institutuak behar den koordinazioa ezarriko du komunitate haietako organo eskudunekin, kontrola eta ikuskapena hobeki egin ahal izateko”.

1. Koordinatu al da Nafarroako Gobernuko Gizarte Politiketako Departamentuko organo eskuduna beste autonomia erkidego batzuetako gisa bereko organoekin –entitate horiek lan bera egiteko gaituta duden erkidegoetakoekin–, 256/1996 Foru Dekretuan ezarritako kontrola eta ikuskapena egiteko? Baiezkoan,

2. Nafarroako Gobernuko Gizarte Politiketako Departamentuak ziurtasunez al daki beste autonomia erkidego batzuetan gaitutako entitate lankideen nazioarteko adopziorako prozesuaren dinamika askoz ere azkarragoa ote den Nafarroako Foru Komunitatean baino? Baiezkoan,

3. Zer arrazoi dago Nafarroako Foru Erkidegoko nazioarteko adopziorako entitate lankideen epeak luzatzeko, beste lurralde batzuen aldean?

4. Organo eskudunak zer neurri ezarriko ditu, antzekoak izan daitezen Nafarroan lan egiten duten entitate lankideen adopzio-epeak eta beste autonomia erkidego batzuetan lan egiten dutenenak?

Iruñean, 2014ko abuztuaren 21ean

Foru parlamentaria: Bikendi Barea Aiestaran

